
పొదిగొను బహువిధ ◆ పుష్ప వాసనల

వెదజల్లుచును వెస ◆ [1]వ్రేల్ముడి వైచి

రచితాంగరాగ సౌ ◆ రభ వాసనలను

బచరించి కట్టిన ◆ పసని దువ్వలువఁ

గనకకుంభముల బిం ◆ కము పిసాళించు

ఘనకుచద్వయకాంతిఁ ◆ గప్పి క్రొన్నిగ్గు

లొలయఁ గక్షముల బా ◆ గొనరించి మించు

గలభూషణంబులు ◆ గదియఁ గీల్కొలిపి

రాజితంబగు పద్మ ◆ [2]రాగ పుంగరము

తేజంబు పిడికిట ◆ దీటుకొనంగ

మెలుపొందఁ బూనిన ◆ మించుటద్దముల

నలరారు నిజవద ◆ నాబ్జమండలము

నొనరినప్రేమ నొం ◆ డొంటిఁ బూజింపఁ

గొనకొన్న మత్తచ ◆ కోరంబు లనఁగఁ

తెగగల్గి యింపారు ◆ తెలిగన్నుదోయి

నిగుడించి సమదృష్టి ◆ నిల్పి దక్షిణపుఁ

గరమున నఖ కాంతి ◆ కలితమై మించుఁ

బురడించు పలుకఱఁ ◆ బూని తాంబూల

రసనిరంతరరాగ ◆ రంజితం బగుచుఁ

బొసఁగ దాడిమబీజ ◆ ములగేలిసేయు

దంతప్తఙ్త్కికిఁ జారు ◆ తర కుందముకుళ

కాంతివి శేషంబుఁ ◆ గల్పించుచున్న

యునికిని వచ్చి యా ◆ యుర్వీశుమ్రోల

నొనరంగ నిలిచి య ◆ ట్లున్న చందంబుఁ

జూచి యచ్చెరువంది ◆ సుందరిఁ గదియఁ

జూచు నాతని తమిఁ ◆ జూచి వారించి

నరనాథ ! యాకర్ష ◆ ణ ప్రభావమున

నరుగుదెంచినయట్టి ◆ యంగనామణికిఁ

దెలివి చాలదు మంత్ర ◆ దేవత మేన

నొలసియుండుటఁ జేసి ◆ యును బొందఁదగదు

క్రమ్మఱఁ బంపు ట ◆ ర్హంబంచు నతని

సమ్మతి సిద్ధుఁడా ◆ చందంబు చేసె




	↑ వేల్మిడి. 

	↑ రవియుంగరములు.

		 ఈ పేజీలో చివరి మార్పు 16 మార్చి 2021న 07:08కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

